
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Россияса культура (2012-2018 вояс)» торъя мога федеральнӧй уджтаслысь мероприятиеяс збыльмӧдӧм вылӧ Коми Республикаын муниципальнӧй районъяслӧн (кар кытшъяслӧн) сьӧмкудъясӧ федеральнӧй сьӧмкудйысь воӧм сьӧм тшӧт весьтӧ Коми Республикаса республиканскӧй сьӧмкудйысь субсидияяс сетӧм да юклӧм йылысь 
Культура учреждениеяс сӧвмӧдӧм серти Россия Федерацияса субъектъяслӧн рӧскод обязательствояс ӧтвылысь сьӧмӧн могмӧдӧм вылӧ, капитальнӧя стрӧитан объектъяс ӧтвылысь сьӧмӧн могмӧдӧм вылӧ субсидияясысь ӧтдор, мый вынсьӧдӧмаӧсь «Россияса культура (2012-2018 вояс)» торъя мога федеральнӧй уджтас йылысь» Россия Федерацияса Веськӧдлан котырлӧн 2012 во рака тӧлысь 3 лунся 186 №-а шуӧмӧн, Россия Федерацияса Веськӧдлан котырлӧн 2015 во лӧддза-номъя тӧлысь 11 лунся 1080-р №-а тшӧктӧмӧн, Россия Федерацияса субъектъяслӧн сьӧмкудъясӧ федеральнӧй сьӧмкудйысь субсидияяс сетан да юклан правилӧяс серти Коми Республикаса Веськӧдлан котыр шуис:  

1. Вынсьӧдны «Россияса культура (2012-2018 вояс)» торъя мога федеральнӧй уджтаслӧн мероприятиеяс збыльмӧдӧм вылӧ Коми Республикаын муниципальнӧй районъяслӧн (кар кытшъяслӧн) сьӧмкудъясӧ федеральнӧй сьӧмкудйысь воӧм сьӧм тшӧт весьтӧ Коми Республикаса республиканскӧй сьӧмкудйысь субсидияяс сетан да юклан правилӧяс содтӧд серти. 
2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ культура, искусство, библиотечнӧй да музейнӧй делӧ, кинематография юкӧнын. 
3. Тайӧ шуӧмыс вынсялӧ сійӧс примитан лунсянь.

Коми Республикалӧн

Веськӧдлан котырса Веськӧдлысь                                                    В. Тукмаков

Сыктывкар 

2015 вося кӧч тӧлысь 23 лун

416 №
ВЫНСЬӦДӦМА
Коми Республикаса Веськӧдлан котырлӧн 

2015 вося кӧч тӧлысь 23 лунся 416 №-а шуӧмӧн

(содтӧд)
«Россияса культура (2012-2018 вояс)» торъя мога федеральнӧй уджтаслысь мероприятиеяс збыльмӧдӧм вылӧ Коми Республикаын муниципальнӧй районъяслӧн (кар кытшъяслӧн) сьӧмкудъясӧ федеральнӧй сьӧмкудйысь воӧм сьӧм тшӧт весьтӧ Коми Республикаса республиканскӧй сьӧмкудйысь субсидияяс сетан да юклан
ПРАВИЛӦЯС
1. Тайӧ Правилӧясыс урчитӧны «Россияса культура (2012-2018 вояс)» торъя мога федеральнӧй уджтаслысь мероприятиеяс збыльмӧдӧм вылӧ Коми Республикаын муниципальнӧй районъяслӧн (кар кытшъяслӧн) сьӧмкудъясӧ федеральнӧй сьӧмкудйысь воӧм сьӧм тшӧт весьтӧ Коми Республикаса республиканскӧй сьӧмкудйысь субсидияяс сетан да юклан пӧрадок да условиеяс (водзӧ — субсидияяс). 
2. Субсидияяс сетсьӧны Коми Республикаын муниципальнӧй районъясса (кар кытшъясса) меставывса асвеськӧдлан органъяслӧн заявкаяс подув вылын (водзӧ лӧсялӧмӧн — заявка, меставывса асвеськӧдлан органъяс) мероприятиеяс збыльмӧдӧм могысь, кутшӧмъяс колӧны культура юкӧнын муниципальнӧй учреждениеяслӧн материально-техническӧй база ёнмӧдӧм вылӧ, сы лыдын татшӧм нырвизьяс серти: 
1) модельнӧй библиотекаяс лӧсьӧдӧм (сиктса библиотечнӧй вез выльмӧдӧм могысь);

2) челядьлы искусство школаяслысь материально-техническӧй база ёнмӧдӧм да найӧс оборудованиеӧн могмӧдӧм. 

3. Субсидияяс сетсьӧны Коми Республикаса республиканскӧй сьӧмкудлӧн своднӧй сьӧмкуд роспись серти лӧсялана финансӧвӧй во вылӧ сьӧмкуд обязательство лимитъясын, кутшӧмъясӧс сетӧмаӧсь Коми Республикаса культура министерстволы (водзӧ - Министерство), могъяс вылӧ, кутшӧмъяс индӧмаӧсь тайӧ Правилӧяслӧн 2 пунктын. 

4. Субсидияяс сетсьӧны Министерствоӧн меставывса асвеськӧдлан органъяскӧд кырымалӧм артмӧдчӧмъяс подув вылын (водзӧ — Артмӧдчӧм). 
Артмӧдчӧмлӧн, заявкалӧн форма, кутшӧм индӧма тайӧ Правилӧяслӧн 2 пунктын, вынсьӧдсьӧны Министерствоӧн да йӧзӧдсьӧны «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын  найӧс вынсьӧдан лунсянь 3 уджалан лун чӧжӧн. 
5. Артмӧдчӧмын урчитӧма:

а) субсидияяслӧн торъя мог;

б) субсидияяс сетан да видзан мында, условиеяс; 

в) тайӧ Правилӧяслӧн 10 пунктӧн арталӧм субсидияяс видзан результативносьт петкӧдласъяс;

г) субсидияяс видзан результативносьт петкӧдласъяс шедӧдӧм серти обязательство; 

д) Коми Республикаын муниципальнӧй юкӧнса муниципальнӧй районӧн (кар кытшӧн) (водзӧ — муниципальнӧй юкӧн) субсидияяс видзан урчитӧм результативность петкӧдласъяс абу шедӧдӧмлӧн бӧртаслунъяс; 

е) муниципальнӧй юкӧнӧн рӧскодъяс збыльмӧдӧм йылысь отчётность сетан пӧрадок форма серти, мый вынсьӧдӧма Министерствоӧн да индӧма Артмӧдчӧмын; 

ж) Артмӧдчӧмлӧн условиеясӧ кутчысьӧм бӧрся контроль нуӧдан пӧрадок; 

з) меставывса асвеськӧдлан органӧн субсидия мынтӧм вылӧ заявка сетӧм форма серти, пӧрадокын да кадколастъясӧ, кутшӧм урчитӧмаӧсь Артмӧдчӧмӧн; 

и) субсидияяс мынтан кадколастъяс. 

6. Субсидияяс сетӧ Министерство меставывса асвеськӧдлан органъясӧн татшӧм условиеясӧ кутчысьӧм дырйи: 

а) муниципальнӧй уджтаслӧн эмлун, кутшӧм арталӧ рӧскод обязательствояс, кутшӧмъяс колӧны культура юкӧнын муниципальнӧй учреждениеяслысь материально-техническӧй база ёнмӧдӧм вылӧ, кутшӧмӧс сьӧмӧн могмӧдӧм вылӧ сетсьӧны субсидияясыс; 
б) меставывса асвеськӧдлан органъяслӧн меставывса сьӧмкудъяс йылысь помшуӧмъясын сьӧмкуд ассигновениеяс, кутшӧмъяс колӧны культура юкӧнын муниципальнӧй учреждениеяслысь материально-техническӧй база ёнмӧдӧм вылӧ, тайӧ Правилӧяслӧн 7 пунктӧн урчитӧмасьыс абу этшаджык мындаын;
в) петкӧдласъяслӧн Артмӧдчӧмӧн урчитӧм субсидия видзан результативносьт петкӧдласъяскӧд лӧсялӧм могмӧдӧм серти меставывса асвеськӧдлан органлӧн обязательство.
7. Тайӧ Правилӧяслӧн 2 пунктын индӧм мероприятиеяс збыльмӧдӧм вылӧ меставывса сьӧмкуд рӧскодъяс Коми Республикаса республиканскӧй сьӧмкудйысь ӧтвылысь сьӧмӧн могмӧдан тшупӧд урчитсьӧ мындаын:  
модельнӧй библиотекаяс лӧсьӧдӧм серти (сиктса библиотечнӧй вез выльмӧдӧм могысь) 74 прочентысь оз этшаджык; 

челядьлы искусство школаяслысь материально-техническӧй база ёнмӧдӧм да найӧс оборудованиеӧн могмӧдӧм серти 50 прочентысь оз этшаджык. 
Субсидияяслӧн стӧч мында урчитсьӧ тайӧ Правилӧяслӧн 9 пунктса положениеяс тӧд вылын кутӧмӧн. 

8. Заявкаяс примитӧм котыртӧ Министерство. 

Заявкаясыс примитсьӧны Министерствоӧн урчитӧм кадколастъясӧ. Заявкаяс примитан кадколастъяс йылысь юӧр йӧзӧдсьӧ «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын индӧм заявкаяс примитан лунсянь 7 уджалан лунысь оз сёрджык. 

Заявкаяссӧ видлалӧ заявкаяс бӧръян Комиссия, кутшӧмӧс лӧсьӧдіс Министерство (водзӧ — Министерствоса Комиссия). Министерствоса Комиссия состав, уджалан пӧрадок, сы лыдын сыӧн помшуӧмъяс примитӧм, урчитсьӧны Министерстволӧн тшӧктӧмӧн, кутшӧмӧс йӧзӧдӧны «Ӧтуввез» юӧртан да телекоммуникационнӧй везйын Министерстволӧн официальнӧй сайт вылын индӧм тшӧктӧмсӧ вынсьӧдан лунсянь 3 уджалан лунысь оз сёрджык.  

Министерствоса Комиссия видлалӧ заявкаяссӧ Министерствоӧ найӧс сетан лунсянь 5 уджалан лунысь оз дырджык кадколастӧ. 

Министерствоса Комиссиялӧн помшуӧм оформитсьӧ сёрнигижӧдӧн Министерствоса Комиссия чукӧртчылан лунсянь 5 уджалан лун чӧжӧн. Индӧм сёрнигижӧд подув вылын Министерство сёрнигижӧд оформитан лунсянь 5 уджалан лун чӧжӧн примитӧ субсидия сетӧм (сетӧмын ӧткажитӧм) йылысь помшуӧм Коми Республикаын муниципальнӧй районъяс (кар кытшъяс) серти субсидия мында индӧмӧн, кутшӧм оформитӧма Министерстволӧн тшӧктӧмӧн.  

Субсидия сетӧмын ӧткажитӧм йылысь помшуӧм примитсьӧ субсидия сетан условиеясӧ кутчысьӧм дырйи, кутшӧмъяс урчитӧмаӧсь тайӧ Правилӧяслӧн 6 пунктӧн, а сідзжӧ Министерствоӧ заявкаяс сетан кадколаст торкӧм дырйи.  

Субсидия сетӧмын ӧткажитӧм йылысь помшуӧм помкаяс индӧмӧн, кутшӧмъяс лоины ӧткажитӧмын подулӧн, сійӧс примитан лунсянь 5 уджалан лун чӧжӧн ыстыссьӧны меставывса асвеськӧдлан органӧ, коді сетіс заявкасӧ. 
Муниципальнӧй юкӧн помкаяс бырӧдӧм бӧрын, кутшӧмъяс лоины субсидия сетӧмын ӧткажитӧм вылӧ подулӧн, вермӧ сетны заявкасӧ мӧдысь пӧрадокын да кадколастъясӧ, кутшӧмъяс урчитӧмаӧсь тайӧ Правилӧясӧн. 

9. Субсидия йӧрышыс урчитсьӧ формула серти: 
1) модельнӧй библиотекаяс лӧсьӧдӧм вылӧ (сиктса библиотечнӧй вез выльмӧдӧм могысь) (Р1):

                                           S1

                                 Р1 = ------,  

                                            Ч

кӧні:
S1 — став субсидия йӧрыш сьӧм тшӧт весьтӧ, кутшӧм воӧ федеральнӧй сьӧмкудйысь лӧсялана финансӧвӧй во вылӧ тайӧ нырвизь серти; 
Ч — муниципальнӧй юкӧн лыд, кутшӧмъяс серти примитӧма субсидия сетӧм йылысь помшуӧм;
2) челядьлы искусство школаяслысь материально-техническӧй база ёнмӧдӧм да найӧс оборудованиеӧн могмӧдӧм вылӧ (Р2):
                                                   S3

                               Р2 = S2 x (------),  

                                                   S4
кӧні:
S2 —  став субсидия йӧрыш сьӧм тшӧт весьтӧ, кутшӧм воӧ федеральнӧй сьӧмкудйысь лӧсялана финансӧвӧй во вылӧ тайӧ нырвизь серти;

S3 — меставывса сьӧмкудлӧн став сьӧм йӧрыш, кутшӧм урчитӧма муниципальнӧй юкӧнса челядьлы искусство школаяслысь материально-техническӧй база ёнмӧдӧм да найӧс оборудованиеӧн могмӧдӧм вылӧ (Коми Республикаса республиканскӧй сьӧмкудйысь воӧм сьӧм тӧд вылӧ босьтӧмӧн); 

S4 - меставывса сьӧмкудлӧн став сьӧм йӧрыш, кутшӧм урчитӧма став муниципальнӧй юкӧнса, кутшӧмъяс серти примитӧма субсидия сетӧм йылысь помшуӧм, челядьлы искусство школаяслысь материально-техническӧй база ёнмӧдӧм да найӧс оборудованиеӧн могмӧдӧм вылӧ (Коми Республикаса республиканскӧй сьӧмкудйысь воӧм сьӧм тӧд вылӧ босьтӧмӧн).
 Сьӧм йӧрыш, кутшӧм урчитӧма челядьлы искусство школаяслысь материально-техническӧй база ёнмӧдӧм да найӧс оборудованиеӧн могмӧдӧм вылӧ, сетсьӧны меставывса асвеськӧдлан органӧн Министерствоӧ модельнӧй библиотекаяс лӧсьӧдӧм вылӧ (сиктса библиотечнӧй вез выльмӧдӧм могысь) да челядьлы искусство школаяслысь материально-техническӧй база ёнмӧдӧм да найӧс оборудованиеӧн могмӧдӧм вылӧ субсидия сетӧм вылӧ муниципальнӧй юкӧнлӧн заявкаӧн.   
10. Субсидияяс видзан окталунсӧ донъялӧ Министерство Артмӧдчӧмӧн урчитӧм да отчётнӧй волӧн кывкӧртӧдъяс серти фактическӧя шедӧдӧм  субсидияяс видзан результативносьт петкӧдласъяс орччӧдӧм подув вылын: 

1) модельнӧй библиотекаяс лӧсьӧдӧм (сиктса библиотечнӧй вез выльмӧдӧм могысь): 

а) сиктса библиотечнӧй вез тэчасын модельнӧй библиотекаяслӧн пай; 

б) библиотекаясӧ волывлан лыд (вонас 1 олысь вылӧ);
в) 1 олысь вылӧ небӧг сетан лыд;
2) челядьлы искусство школаяслысь материально-техническӧй база ёнмӧдӧм да найӧс оборудованиеӧн могмӧдӧм: 
 культура юкӧнын велӧдан учреждениеяслӧн пай, кутшӧмъясӧс могмӧдӧмаӧсь ӧнія кадся материально-техническӧй оборудованиеӧн (челядьлы искусство школаяс тӧд вылӧ босьтӧмӧн), культура юкӧнын велӧдан учреждениеяслӧн ӧтувъя лыдын. 
Субсидия видзан окталунсӧ донъялӧ Министерство отчётнӧй финансӧвӧй волӧн кывкӧртӧдъяс серти. Субсидия видзан окталун йылысь отчёт вынсьӧдсьӧ Министерствоӧн да йӧзӧдсьӧ «Ӧтуввез» юӧртан да телекоммуникационнӧй везйын сылӧн официальнӧй сайт вылын отчётнӧй во бӧрся мунысь волӧн урасьӧм тӧлысь 10 лунӧдз кадколастӧ.

11. Субсидияяс сетӧны Коми Республикаса Веськӧдлан котырлӧн шуӧмӧн юклӧм серти. 

12. Субсидия видзан условиеӧн лоӧ меставывса асвеськӧдлан органъясӧн субсидияяс сьӧмсӧ торъя мог вылӧ видзӧм. 

Субсидияяс сьӧм абу торъя мог вылӧ видзӧм кыскӧ кывкутӧмӧ Россия Федерацияса оланпастэчас серти.

13. Министерство быд кварталӧ отчётнӧй квартал бӧрся мунысь тӧлысьлӧн 15 лунысь оз сёрджык сетӧ Коми Республикаса сьӧм овмӧс министерствоӧ субсидияяс видзӧм йылысь отчётносьт форма серти, мый вынсьӧдӧма Министерствоӧн да сӧгласуйтӧма Коми Республикаса сьӧм овмӧс министерствоӧн.  
14. Субсидияяс торъя мог вылӧ видзӧм бӧрся видзӧдӧны урчитӧм пӧрадокын Министерство да Сьӧм овмӧс министерство.  

